
Андижон вилояти Марҳамат тумани 38-мактаб психологи 

 

      Annotatsiya: Ўқувчининг қобиляти ривожланишида турли хил оминларни 

таъсири оқибатида ривожланади.    Киши ўзида муайян фаолиятга қобилият бор ёки 

йўқлигини сезиш ёки сезмаслигини билдирадиган омил таълим методикаси 

ҳисобланади. Қобилиятлар ва истеъдодларни шақллантириш муаммоси катта 

ижтимоий ва давлат аҳамиятига эга бўлган масаладир. 

       Калит  : Қобилят ўсмирлик , психология, таълим, касб –хунар munosabatlari. 

 

Ватанимиз келажаги тақдири ва уларнинг натижалари, 

халқимизнинг билим даражаси давр талабига ва тарраққиётига қанчалик 

мослигига, қандай мутахассислар етказиб бериб, ўрнимизни эгаллашларига 

боғлиқдир. Шунинг учун мамлакатимиз Президенти Ш.М.Мирзиёев барча 

соҳаларни жумладан таълим тизимини тубдан ислоҳ қилишга катта эътибор 

қаратаётгани таълим тизими соҳасида туб бурилаш ясамоқда десак муболаға 

бўлмайди. Шунга кўра, юқори малакали кадрлар тайёрлаш давлат сиёсати 

даражасидага кўтарилмоқда. Психология фанида қобилият тушунчасини таҳлил 

қилишда шахс шақлланишига таъсир этувчи уч омил ҳисобга олинади. Яъни 

шахсга ота-она томонидан ўтган ирсий белгилар, шахс шақлланган ижтимоий 

муҳит ва шахсга бериладиган таълим-тарбия натижаси. Демак қобилият 

тушунчасини таҳлил қилишда юқоридаги уч омил таҳлили асосий ўринда туради. 

Психологик луғатларда қобилият шахснинг муайян фаолият турини 

муваффакиятли бажаришга бўлган лаёқат даражасини ифодалайдиган, турмуш 

жараёнида ҳосил қилинган индивидуал хусусиятлари йиғиндисидир деб таъриф 

берилади. Билим, кўникма, малакалар орттириш шу хусусиятларга боғлик бўлади, 

лекин шу хусусиятларнинг ўзлари мазкур билим, кўникма, малакаларга тааллуқли 

бўлмайди. Қобилиятлар билим, кўникма, малакаларни эгаллашда намоён бўлса 

ҳам, билимлар ва кўникмаларни эгаллаш билан боғланиб қолмайди. Қобилиятлар 

ва билимлар, қобилиятлар ва малакалар, қобилиятлар ва кўникмалар айнан бир-

бирига ўхшаш нарса эмас. Қобилиятлар билим, малака ва кўникмаларнинг ўзида 

кўринмайди, балки уларни эгаллаш динамикасида намоён бўлади, яъни, бошқача 

қилиб айтганда, мазкур фаолият учун муҳим бўлган билимлар ва кўникмаларни 

эгаллаш жараёни турли тенг шароитларда канчалик тез, чуқур, осон ва мустаҳкам 

амалга оширилишида намоён бўлади. Ҳудди ана шу ўринда юзага чиқадиган 

фарқлар бизга қобилиятлар ҳақида гапириш хуқуқини беради. 

Ақлий истеъдод даражаси баланд болалар изланувчан, ҳар нарсага 

қизиқувчи ва уйғоқ қалбли бўладилар. Қобилиятлилик шахснинг ақл-фаросат, 

характер, хотира ва руҳий кечинмалари билан бевосита боғлиқдир. 

Психологияда қобилиятларни миқдор жиҳатдан ўлчаш муаммоси узоқ тарихга 

эгадир. XIX асрнинг охири ва XX асрнинг бошларида қатор психологлар (Кеттел, 

  Термен, Спирмен ва бошқалар) оммовий ихтисослар учун касб танлашни амалга 

ошириш зарурияти билан боғлиқ бўлган талаблар таъсири остида таълим 

олаётганларнинг қобилиятини аниклашни тақлиф қилиб чиқдилар. Уша пайтларда 

қобилиятларни ўлчаш усули сифатида ақлий истеъдод тестларидан фойдаланилди. 

    Киши ўзида муайян фаолиятга қобилият бор ёки йўқлигини сезиш ёки 

сезмаслигини билдирадиган омил таълим методикаси ҳисобланади. Таълим 

методикаси қаерда ожиз бўлса, ўша ерда қобилиятларнинг туғма эканлиги 

ҳақидаги гаплар пайдо бўлади. Ўз-ўзидан маълумки, методика доим 

такомиллашиб боради, бу эса «туғма қобилиятлар» доирасини торайиб боришига 

олиб келади. Қобилиятлар ва истеъдодларни шақллантириш муаммоси катта 

ижтимоий ва давлат аҳамиятига эга бўлган масаладир. Дастлабки қобилиятлар 

ижтимоий муҳит таъсирида оилада, мактабгача таълим муассасаси ва мактаб 

таълимида босқичма-босқич ривожланиб боради. Психологлар ўқувчи 

қобилияларини диагностика қилишда ўқувчининг асосий етакчи фаолият 

хусусиятларини инобатга олиши керак чунки, қобилият фаолиятда намоён бўлади.  

Психологиянинг методологик асосининг кўрсатишича, қобилиятлар –имкониятлар 

тизимидан ташкил топган бўлиб, у ёки бу фаолиятдаги зарурий маҳорат 

даражасидир. Ташкилотчилик қобилиятларини эса узоқ вақт Л.И.Уманский 

ўрганган. Қобилият муайян табиий борлиққа боғлиқ бўлсада, лекин улар фақат 

табиатнинг инъоми эмас, балки инсоният тарихий тараққиётининг бебаҳо 

(қимматли) маҳсулидир. Шунинг учун ҳам қобилиятларнинг намоён бўлиши 

шахслар томонидан ижтимоий эҳтиёжларни қондириш давомида ижтимоий 

шартланган билимлар ва кўникмаларни таркиб топтиришнинг яққол усулларига 

бевосита боғлиқдир. Шуни ҳам алохида таъкидлаб ўтиш керакки Ўзбекистонда 

бугунги кунда ўсмир ёшларнинг қарийб 70 % интернетдан кенг фойдаланиб келади, 

лекин уларнинг қанчаси бу тармоқдан тўғри мақсадда фойдаланиши бизнинг энг 

оғриқ нуқтамиз бўлиб қоляпти. Чунки дунёдаги барча бузғунчилик 

ҳаракатларининг келиб чиқиш сабаблари вертуал олам орқали ёшларимизга 

бузғунчи ёд ғояларни уларнинг онгига таъсир этиш орқали амалга оширилмоқда. 

Бизнинг мақсадимиз уларда юқоридаги келтириб ўтилган қобилиятлар билан бир 

қаторда танқидий фикрлаш қобилиятларини ҳам шақллантириб боришимиз керак.  

Ойнани ҳар икки тарафи бўлгани каби ижтимоий тармоқларда маълумотларнинг 

барчаси ҳам инсон учун манфаатли бўлавермайди. Ёшларимиз бу тизимдан 

фойдаланар экан ҳар бир материалларни салбий ва ижобий томонларини чуқур 

тафаккур қила олиши, нима учун керақлиги, қандай мақсадни кўзлаб веб сайтларга 

жойлаштирилганини онгли тарзда фаҳмлашлари керак. Президентимиз таъбири 

билан айтганда ёшларимизда мафкуравий иммунитетни шақллантириш учун 

ёшларимизга таълим-тарбия жараёнида, оилада, ОАВларда ва ахборот 

ҳавфсизлигига оид тарғибот-ташвиқот ишларини олиб боришда ижтимоий 

тармоқларнидан фойдаланишни чекламасдан улардан тўғри ва мақсадли 

фойдаланиш маданиятини шақллантириб боришимиз керак. Билдирилган 

фикрлардан шундай хулоса чиқариш мумкинки, қолган барча қобилиятлар 

тузилиши ҳам махсус хусусиятларга эга бўлиб, ўзига хос касбий аҳамият касб 

этиши билан кўп жихатдан характерлананишини мактаб амалиётчи 

психологларимиз эътиборга олишлари керак бўлади. 

 



 pedagoglar.org 

  

58-son 1–to’plam Iyun  2024                                                         Sahifa:  133 

Адабиётлар: 

1. Каримов И. Ўзбекистоннинг сиёсий-ижтимоий ва иктисодий 

истикболининг асосий тамойиллари. Т:. 1995. 

2. М.ТДавлетшин. Укувчиларда қобилиятнинг таркиб топиши. 

 


